
oppugnationes adversarii expugnare prevaletis, congruum puta-
mus, ut toto mentis corporisque conamine proximis necessi-
tatibus subvenire debeatis. uius igitur instigatione virtutis
precipue vehementer excitati, ceterorumque auctoritate bonorum,
quorum presidia in vestra vigent conversatione, suffulti, vestram
bumiliter imploramus, implorando obsecramus misericordiam,
ut unum de fratribus vestris patribus nostris pastorem sollicitum
animarum rectorem nostre pusillanimitati adsignare dignemini.
Ne autem prolixo conexorum funiculo verborum longius vestram
protrahamus audientiam, domnum Witcherium compatriotam
nostrum omnes unanimes una affectuosaque conspiratione exob-
tamus, exobtando suppliciter exposcimus. Hunc de vestris
omnibus superna mentibus nostris gratia inspiravit, hunc fide-
lem nobis preceptorem preelegit, hunc spiritualem vite nostre

rocuratorem presignavit. Hunec?) igitur, patres venerandi, ex
Earitatis munere necessitati nostre transmitti misericorditer
deprecamur, quem sancto agente spiritu valde necessarium
nobis fore confidimus. Sit itaque vestre benignitas pietatis
inestimabilis consonans sententie dispositoris, sit vestre sulli-
mitas?) dilectionis condescendens condescendendo fraterne con-
sulens imbecillitati. Valete.

F.3) gratia dei sancte Coloniensis ecclesie humilis minister
toti clero qui Leodii est, scrutari testimonia Domini, ut in toto
corde exquirant eum.

Litteras vestras ad nos per fratrem Nicolaum directas
paterno affectu recepimus, qui in his et nostram desiderare
videmini presentiam et tamquam filii obedientie nostro corri-
gendum obtulistis consilio, si quid vestro excessistis arbitrio.
Unum vobis notum fieri volumus, quia ad vos descendere et
debita pietate vobis consulere parati fuissemus, si excessus
vestros tam manifestos, tam contrarios decretis sanctorum cano-
num nostraeque autoritati et vestrae saluti non perspexissemus.
Defuncto enim beatae memoriae domno Frederico episcopo
vestro, litteras consolatorias vobis direximus, desolationem
vestram paternis lacrimis deplorantes, et ut in Domini conso-
latione spem vestram defigeretis, affectuose vos exortantes.
Set quia tunc temporis occupati tenebamur magnis ecclesiae
et inperii negotiis, ut vestram ad nostrum consilium et reditum
differretis electionem, debita autoritate monuimus, qui vestre
pusillanimitati et temporali pace et nihilominus canonica elec-
tione consultum esse voluimus. Vos autem interim, divinae
institutioni et nostrae ammonitioni non adquiescentes, in con-
ventum vestrum multitudinem+) eorum, qui vestra petitione

